(Uppskot til)

Kunngerð 

um 
avtalur v.m. innan somu fyritøku ella samtøku

Við heimild í § 4, stk. 2, í løgtingslóg nr. 35 frá 3. mai 2007 um kapping, verður ásett:

§ 1. Ásetingarnar í kapittul 2 í kappingarlógini skulu ikki nýtast í sambandi við kappingaravlagandi avtalur, viðtøkur og samskipaðað framferð innan somu fyritøku ella samtøku.
§ 2. “Avtalur, viðtøkur og samskipað framferð innan somu fyritøku ella samtøku”, sambært hesi reglugerð fevna um:
1) vertikalar samtøkuavtalur, sbr. § 3, treytað av, at dóttirfyritøkurnar ikki hava nakað veruligt sjálvræði at skipa teirra framferð á marknaðinum,

2) horisontalar samtøkuavtalur, sbr. § 4, ella

3) innanhýsis avtalur í lutafyritøkum, um tær eru avmarkaðar til, tað ið er fyri neyðini til tess at tryggja nøktandi rakstur av lutafyritøkuni og varðveitsla av styrki í gjørdum avtalum, sbr. § 5.

§ 3. “Vertikalar samtøkuavtalur” sambært hesi reglugerð eru at skilja sum gjørdar avtalur v.m. millum fyritøkur, ið hava tað í partafelagslógini § 2, sbr. anordning nr. 1112 frá 20. september 2007 om ikrafttræden for Færøerne af lov om aktieselskaber, nevnda tilknýti.
 Stk. 2.”Veruligt sjálvræði” sambært hesi reglugerð er at skilja sum, at dóttirfyritøkurnar ikki eru undir fyriskipanarrættinum (instruktionsbeføjelse) hjá móðurfyritøkuni.
§ 4. “Horisontalar samtøkuavtalur” sambært hesi reglugerð eru at skilja sum avtalur v.m. gjørdar millum tvær ella fleiri fyritøkur, sum við skrivligari avtalu ella sambært áseting í viðtøku geva seg undir felags leiðslu ella eru undir avgerðandi ávirkan frá slíkari, við teirri fyritreyt, at:
1) felags leiðslan samskipar framferðina hjá luttakandi fyritøkunum á marknaðinum,
2) luttakandi fyritøkurnar støðugt laga seg eftir felags leiðsluni, og
3) skipan er um sundurbýting av handilsligum váða og fíggjarligum úrslitum
§ 5. “Lutafyritøkur” sambært hesi reglugerð eru at skilja sum eindir, sum hava tað í § 4 í lov om visse erhvervsdrivende virksomheder, sbr. anordning nr. 1114 frá 20. september 2007 om ikrafttæden for Færøerne af lov om visse erhvervsdrivende virksomheder, nevnda endamál.
Stk. 2.”Innanhýsis avtalur” sambært hesi reglugerð eru at skilja sum avtalur v.m. gjørdar millum lutafyritøkuna og limir hennara ella innanhýsis avtalur v.m. millum limirnar, t.d. um innanhýsis ábyrgd hjá limunum, atkvøðu og umboðan í lutafyritøkuni, og sum ikki hava ásýniliga ávirkan á onnur enn limirnar og lutafyritøkuna.
Stk. 3. ”Nøktandi rakstur av lutafyritøkuni” sambært hesi reglugerð er at skilja sum vanlig nýtsla av kapasitetinum hjá felagnum.
Stk. 4. ”Varðveitsla av styrki í gjørdum avtalum” sambært hesi reglugerð er at skilja sum ein skylda hjá limunum at røkja teirra áhugamál sum keyparar ella veitarar gjøgnum lutafyritøkuna innanfyri eitt avmarkað tíðarskeið. Um lutafyritøkan ikki hevur ráðandi støðu, er hetta tíðarskeið í mesta lagi 2 ár. Um lutafyritøkan hevur ráðandi støðu, skal tíðarskeiðið vera munandi styttri.
§ 6. Henda kunngerð kemur gildi 1. januar 2008.

